
157. fundur Byggðarráðs
F26-09-091

Byggðarráð Húnabyggðar
Fundargerð

Fundur haldinn þann 30.9.2026, 15:00 – 17:06. Staðsetning fundar: Húnabraut 5.

Fundarstjóri: Zophonías Ari Lárusson formaður

Ritari: Dagný Rósa Úlfarsdóttir

Fundinn sátu: Kolbrún Ágústa Guðnadóttir aðalmaður
Grímur Rúnar Lárusson aðalmaður
Jón Gíslason áheyrnarfulltrúi

Starfsmenn: Sigurður Erlingsson 
Pétur Arason sveitarstjóri

Svavar Pálsson, verðandi sveitarstjóri Húnabyggðar sat fundinn.

1. M26-08-520 - Leiga á landspildu við Húnavelli
Samningur um leigu á landspildu í landi Húnavalla.

Lögð fram samningsdrög að leigusamningi á landspildu í landi Húnavalla. Sveitarstjóra falið að 
vinna málið áfram.

2. M26-09-661 - Fjallaskálar Húnabyggðar
Tekin til umræðu leigusamningar á fjallaskálum Húnabyggðar á Auðkúlu- og Eyvindastaðheiði sem 
renna út um áramótin. Framlenging samninganna hefur þegar verið rædd við leigutaka og 
sveitarstjóra falið að halda áfram þeim viðræðum. Þá felur byggðarráð sveitarstjóra að kanna 
leigusamninga allra fjallaskála í Húnabyggð og taka saman yfirlit yfir þá samninga sem í gildi eru.

3. M26-09-579 - Fjárhagsáætlun 2027
Fundaáætlun byggðarráðs vegna vinnu við fjárhagsáætlun fyrir 2027

Lögð fram til kynningar tillaga að dagskrá funda byggðarráðs er varðar vinnu við fjárhagsáætlun 
ársins 2027.

4. S25-11-009 - Samningur um leigu Húnavalla
Ótímabundinn samningur um áframhald leigusambands Húnavalla Guesthouse við Húnabyggð 
vegna hluta eigna Húnabyggðar á Húnavöllum.

Uppfærsla á núgildandi leigusamningi á eignum Húnabyggðar á Húnavöllum samþykkt samhljóða.

5. M26-04-254 - Framkvæmdaáætlun 2026
Farið var yfir verkefnaáætlun ársins og þá sérstaklega framkvæmdir við fasteignir sveitarfélagsins. 

Pétur Arason sveitarstjóri kynnti stöðu fjárfestinga á árinu 2026. Enn eru verkefni í gangi og 
fyrirséð að nokkur verkefni fara af stað á síðustu mánuðum ársins. Vinna við áætlunina mun halda 
áfram og sveitarstjóra falið að kynna uppfærða útgáfu sem fyrst fyrir byggðarráði.



     

6. M26-09-666 - Kostnaðarskipting vegna húsnæðis
Raunkostnaðarskipting á innri leigu í ráðhúsi Húnabyggðar.

Sigurður Erlingsson kom inn á fundinn undir þessum lið og kynnti tillögu er varðar 
raunkostnaðarskiptingu vegna innri leigu í ráðhúsi Húnabyggðar. Byggðarráð samþykkir tillöguna.

7. M26-09-668 - Framlög jöfnunarsjóðs
Samantekt á framlögum Jöfnunarsjóðs 2018-2025.

Sigurður Erlingsson kom inn á fundinn undir þessum lið og kynnti samantekt á framlögum 
Jöfnunarsjóðs til Húnabyggðar frá stofnun sveitarfélagsins.

8. M26-09-667 - Erindi frá Markaðsstofu Norðurlands vegna Flugklasans Air 66N
Beiðni um stuðning sveitarfélagsins vegna Flugklasans.

Byggðarráð vísar erindinu til vinnu við fjárhagsáætlunargerð 2027.

9. M26-09-664 - Gjaldskrár Húnabyggðar 2027
Á landsþingi íslenskra sveitarfélaga sem haldið var dagana 23-25. september var eftirfarandi 
ályktun samþykkt:
Landsþing Sambands íslenskra sveitarfélaga ályktar um að sveitarfélögin sýni ábyrgð gagnvart 
stöðu efnahagsmála og taki virkan þátt í að bæta stöðuna. Þingið lýsir yfir vilja sínum til lækkunar 
verðbólgu og vaxta með því að halda hækkunum almennra gjaldskráa innan 2,5% á árinu 2027. 
Nauðsynlegt er að kjarasamningar haldi og ríkisvaldið og stofnanir í eigu þess taki þátt í 
sameiginlegu átaki og takmarki með sambærilegum hætti hækkanir á gjaldskrám og álögum sem 
hafa bein áhrif á heimilin. Með því leggja allir sitt af mörkum við að skapa sátt í samfélaginu. 

Byggðarráð Húnabyggðar leggur til við sveitarstjórn að almennar hækkanir gjaldskráa 
sveitarfélagsins verði í samræmi við þessa ályktun eða innan 2,5%.

Byggðarráð færir fráfarandi sveitarstjóra innilegar þakkir fyrir gott og farsælt samstarf undanfarin 
fjögur ár og fyrir það mikla starf sem hann hefur lagt af mörkum í þágu Húnabyggðar og íbúa 
sveitarfélagsins. Á þessum tímamótum vill byggðarráð jafnframt þakka fyrir framlag hans við úrlausn 
fjölbreyttra og oft krefjandi verkefna og óskar honum og fjölskyldu hans alls hins besta og velfarnaðar 
á nýjum vettvangi.

Fundi slitið 17:06.

